ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2387-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

   1. Իրավական ակտի ընդունման անհրաժեշտությունը
   Սույն իրավական ակտի ընդունման անհրաժեշտությունը բխում է 2023 թվականի հունվարի 17-ի ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» ՀՕ-5-Ն օրենքի և նշված օրենքի կիրարկումն ապահովող միջոցառումների ՀՀ վարչապետի 2023 թվականի մարտի 9-ի N 254-Ա որոշմամբ հաստատված հավելվածի 1-ին կետի պահանջներից:
   2. Առաջարկվող կարգավորման բնույթը
   Սույն իրավական ակտով առաջարկվում է ՀՀ կառավարության 2005 թվականի դեկտեմբերի 29-ի «Անշարժ գույքի՝ ըստ դրա գտնվելու վայրի հասցեավորման, ինչպես նաև անշարժ գույքի հասցեների ռեեստրի ստեղծման և վարման կարգը սահմանելու մասին» N 2387-Ն որոշման մեջ սահմանել դրույթ, եթե օրենքով այլ բան նախատեսված չէ, ապա անշարժ գույքի հասցեների գրանցման համար հիմք են հանդիսանում ներբնակավայրային աշխարհագրական օբյեկտների անվանակոչման, անվանափոխման և համարակալման մասին որոշումները:
  3. Ակնկալվող արդյունքը
   Սույն իրավական ակտի ընդունման արդյունքում վերացվում է անշարժ գույքերի միավորման կամ անշարժ գույքերի միավորների բաժանման` «Գույքի նկատմամբ իրավունքների պետական գրանցման մասին» օրենքի 46-րդ հոդվածով նախատեսված դեպքերում իրավունքների պետական գրանցման համար անշարժ գույքին հասցե տրամադրելու որոշում պարտադիր ներկայացնելու պահանջը:
   4. Պետական կամ համայնքային բյուջեներում եկամուտների և ծախսերի ավելացում.
   «ՀՀ կառավարության 2005 թվականի դեկտեմբերի 29-ի N 2387-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունումը ՀՀ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջացնում:
  5. Կապը ռազմավարական փաստաթղթերի հետ.
  Նախագիծը չի բխում Հայաստանի վերափոխման ռազմավարության 2050, Կառավարության 2021-2026 թթ. ծրագրերից, ոլորտային և/կամ այլ ռազմավարական փաստաթղթերի պահանջներից:

